
Saⁿ·goe̍h 28, Pài la̍k, Andrea ê ji̍tkì ánne kìchài:  

Góa thiaⁿ tio̍h Toscanini chíhui ê “Missa 
Solemnis”, che sī chin chengchhái ê iánchàu. 
Alfonso bong góa ê paktó͘, kóng, "Tio̍h tán kàu 
Peh goe̍h té hiah kú, góa ǹgbāng ū chi̍tê chabó͘ 
gín’á, inūi ē chhinchhiūⁿ lí hiah sú i." I sī chi̍tê 
huisiông hó  ê angsài. Góa kóng, "Nāsī chi̍tê 
chapo͘ gín’á, góa siūⁿ beh kā i hōmiâ kiòchò 
‘Arturo’" I siūⁿ chi̍t sî'á, kóng, "Á nne chin hó , góa 
kiò Alfonso, lí kiò Andrea, góa ê kiáⁿ kiòchò 
Arturo, lán chhinchú saⁿ lâng ê miâ lóng sī 
kângkhoán ê jībó khíthâu. Góa kā i kóng só͘ ū 
koanhē góa kah Takehiko ê tāichì, paukoat góa 
nā bô khì thiaⁿ Toscanini ê chíhui iánchàu, to̍h bē 
siū tio̍h sionghāi. Tng góa siūⁿ beh kā gín’á 
hōchò Arturo ê sî, i chaiiáⁿ góa tùi hit àm iáu teh 
susu liāmliām, m̄ koh i iáu sī sêngchoân góa ê 
goānbōng. I goânliōng itchhè, jîchhiáⁿ thiàⁿ góa. 
Missa khek chhiùⁿ kóng: Siōngtè ê iûⁿko ē tòa 
cháu sèkan ê chōegia̍t, siàbián sé chheng goán ê 
chōe. Thongkòe thiàⁿ, Alfonso kā góa sé 
chhengkhì, hō͘ góa sin ê sèⁿmiā, hō͘ góa ū oa̍h lo̍h 
khì ê le̍kliōng. Góa chin hójīūn.  

 

Ōe kóng tńg khì kàu chêng chi̍t nî ê 12 goe̍h. 

Abú , bô  lah, chitmá khaisí tiõh ēng i chinsi̍t ê 

sèⁿmiâ. Andrea tùi Paris tńg khì kà u Ventura sī tī 
12 goe̍h 18, i ê lāupē mn̄g kóng, "Kám ū siáⁿmi̍h hó 

siausit?" Andrea hô etap kó ng, "Apa, lí beh chò  

akong ā." Lāupē kiaⁿ chi̍t tiô, m̄ koh, oh tit tâmlūn 

ê khùnlân chiū ánne siausit khì, Andrea ē tàng bián 

únmôa itchhè, lâi kah i ê lāupē kautâm.  

Alfonso sī tùi Sepangâ lâi ê liûhãkseng, tī 1951 

nî 9 goe̍h lâi Stanford Tāihãk thãk MBA hãkūi
1
. I 

sī chhùlâm, liûhãk ê te̍kpiãt bõktek sī beh ēng 

Bíkok ê koánlí hēthóng lâi chò Sepangâ lôngtiûⁿ ê 

koá nlí. 1952 nî joãhthiⁿ, Stanford Tāihãk siāukài i 

lâi Andrea ê lāupē ê lôngtiûⁿ si̍tsi̍p. I kangchok 

三月 28，拜六，Andrea ê 日記 ánne 記載： 

我聽 tio̍h Toscanini 指揮 ê “Missa 
Solemnis”，這是真精彩 ê 演奏。Alfonso 摸我 
ê 腹肚， 講：「Tio̍h 等到八月底 hiah 久，我 
ǹg 望有一个 chabó͘ gín’á，因為 ē 親像你 hiah 
sú i。」伊是一个非常好 ê 翁婿。我講：「若

是一个 chapo͘ gín’á，我想beh kā 伊號名叫做 
“Arturo”。」伊想一時 á，講：「Á nne 真好，

我叫 Alfonso，你叫 Andrea，我 ê kiáⁿ 叫做 
Arturo，咱親子三人 ê 名 lóng 是仝款 ê 字母

起頭。我 kā 伊講所有關係我 kah 武彥 ê 
tāichì，包括我若無去聽 Toscanini ê 指揮演

奏，to̍h bē 受 tio̍h 傷害。當我想 beh kā gín’á 
號做 Arturo ê 時，伊知影我對 hit 暗 iáu teh 
思思念念，m̄ koh 伊 iáu 是成全我 ê 願望。伊

原諒一切，而且疼我。彌撒曲唱講：上帝 ê 羊
羔 ē 帶走世間 ê 罪孽，赦免洗清阮 ê 罪。通過

疼，Alfonso kā 我洗清氣，hō͘ 我新 ê 性命，

hō͘ 我有活落去 ê 力量。我真好字運。 
 
 
 
 

 

話講 tńg 去到前一年 ê 12 月。阿母，無 
lah，chitmá 開始 tio̍h 用她真實 ê 姓名。

Andrea tùi Paris tńg 去到 Ventura 是tī 12 月 
18，她 ê 老父問講：「Kám 有啥物好消

息？」Andrea 回答講：「阿爸，你 beh 做阿

公 ā。」老父驚一 tiô，m̄ koh，oh 得談論 ê 
困難就 ánne 消失去，Andrea ē tàng 免隱瞞

一切，來 kah 她 ê 老父交談。 

Alfonso 是 tù i 西班牙來 ê 留學生，tī 
1951 年 9月來 Stanford 大學讀 MBA 學位1。

伊是次男，留學 ê 特別目的是 beh 用美國 ê 
管理系統來做西班牙農場 ê 管理。1952 年熱

天，Stanford 大學紹介伊來 Andrea ê 老父 ê 
農場實習。伊工作勤快，整理政府規定 ê 農產

                                                            
1 E̍kchù: MBA = Master of Business Administration; 1譯註：MBA=Master of Business Administration； 

Kangsiong Koánlí Se̍ksū  工商管理碩士。 



khînkhoài, chénglí chènghú kuitēng ê lôngsánphín 

pò kò  ê  sî, ē tāiseng khólī tiõh ánchóaⁿ tùi kanglâng 

ê kaktō͘ lâi kiámchió lōnghùi, thang hó hō͘ 

kanglâng chiaplãp, koh ē tàng siautû lōnghùi. 

Andrea ê lāupē sī chi̍t ūi láuliān ê kengêngchiá, i 

tù i chit ūi siàuliân hãkseng ē tàng khòaⁿ tiõh 

pãtlâng bô chùì tiõh ê só͘chāi, jîchhiáⁿ ǹgbāng 

káichìn, ìnsiōng chhimkhek. Che ígōa, i ê 

Sepangâ gí ē tàng kah tùi Mexico lâi ê hui-chè ngkui 

îbîn kanglâ ng kauthong, só͘í i chiâⁿchò Andrea 

lāupē ê hó chō͘chhiú. Tng i beh tńg khì tāihãk ê sî, 

lāupē chin chūjiân iauchhiáⁿ i lâi in tau kòe 

Sè ngtà nchiat. Alfonso pí Andrea bān nn̄g kang, 

iãh tõh sī 12 goe̍h 20 lâi kàu lôngtiûⁿ, i ê laktē’á lāi 

ū chhàng chi̍t kha soānchiõh ê tēnghun chhiúchí.  

Kehtńg kang, kàutn̂g Missa kiatsok liáuāu, 

katêng ê àmtǹg kiatsok ê sî, Alfonso hiò ng Andrea 

kiû hun. Andrea kóng tiõh hō͘ i chi̍t kóa sîkan. 

Suijiân i ū kámkak tiõh i kîkoài ê bīniông, m̄ koh i 

nāisim tánthāi. Andrea khì kìⁿ in lāupē, jîchhiáⁿ kā 

i kóng i beh kīchoãt, inūi i ū sin ā. Lāupē khǹg i 

hóhó’á khólī Alfonso, láusi̍t kā i kóng i ū sin ê 

tāichì. Andrea bô hoattō͘ kakī kóng chhut chhùi, 

só͘í pàithok lāupē khì kóng, m̄ koh i kīchoãt. 

Andrea inchhú koattēng beh kīchoãt Alfonso ê 

kiû hun. Alfonso goâ npún jīnûi i sī chi̍tê tùi i ū 

hó ká m ê  lú sè ng pê ngiú , kiatkó khiok siū kīchoãt, 

tìsú hō͘ i tōa siū táⁿkek.  

"Sī ánchóaⁿ, sī ánchóaⁿ?" M̄ koh, Andrea bô  

hô ehok.  

"Andrea, sī ánchóaⁿ m̄ leh? Chhiáⁿ kóng hō͘ 

gó a chai." 

"Góa ū sin ā." 

Alfonso līkhui hit ê só͘chāi, līkhui lôngtiûⁿ. 

Andrea tńg lâi kàu pângkeng, koaiⁿ mn̂g, kui mê  

thîkhà u.  

Chêng kàu taⁿ m̄ bat kā Alfonso khòaⁿ chò sī 

kiathun tùisiōng ê Andrea, i kakī mā teh giâugî, 

"Sī ánchóaⁿ góa chaàm ē thîkhàu?" I līkhui chátǹg 

ê  toh'á , bô kah lāupē kóng pòaⁿkù ōe, tõh kiâⁿ 

chhutkhì lôngtiûⁿ, kakī chi̍tê lâng tī hia sànpō͘. 

品報告 ê 時，ē tāi 先考慮 tio̍h án怎 tù i 工人 ê 
角度來減少浪費，thang 好 hō͘ 工人接納，koh 
ē tàng 消除浪費。Andrea ê 老父是一位老練 ê 
經營者，伊對 chit 位少年學生 ē tàng 看 tio̍h 
別人無注意 tio̍h ê 所在，而且 ǹg 望改進，印

象深刻。這以外，伊 ê 西班牙語 ē tàng kah 
tù i 墨西哥來 ê 非正規移民工人溝通，所以伊

成做 Andrea 老父 ê 好助手。當伊 beh tńg 去
大學 ê 時，老父真自然邀請伊來 in tau 過聖誕

節。Alfonso 比 Andrea 慢兩工，ia̍h to̍h 是 
12 月 20 來到農場，伊 ê lak 袋 á 內有藏一 
kha 鑽石 ê 定婚手指。 
 
 
 

隔 tńg 工，教堂彌撒結束了後，家庭 ê 暗
頓結束 ê 時，Alfonso 向 Andrea 求婚。

Andrea 講 tio̍h hō͘ 她一 kóa 時間。雖然伊有

感覺 tio̍h 她奇怪 ê 面容，m̄ koh 伊耐心等

待。Andrea 去見 in 老父，而且 kā 伊講她 
beh 拒絕，因為她有娠 ā。老父勸她好好 á 考
慮 Alfonso，老實 kā 伊講她有娠 ê tāichì。
Andrea 無法度 kakī 講出嘴，所以拜託老父去

講，m̄ koh 伊拒絕。Andrea 因此決定 beh 拒
絕 Alfonso ê 求婚。Alfonso 原本認為她是一

个對伊有好感 ê 女性朋友，結果卻受拒絕，致

使 hō͘ 伊大受打擊。 
 

「是 án 怎，是 án 怎？」M̄ koh，

Andrea 無回覆。 

「Andrea，是 án 怎m̄ leh ？請講 hō͘ 我
知。」 

「我有娠 ā。」 

Alfonso 離開 hit ê 所在，離開農場。

Andrea tńg 來到房間，關門，kui 暝啼哭。 
 

前到 taⁿ m̄ bat kā Alfonso 看做是結婚對

象 ê Andrea，她 kakī mā teh giâu疑：「是 án
怎我昨暗 ē 啼哭？」她離開早頓 ê 桌á，無 
kah 老父講半句話，to̍h 行出去農場，kakī 一
个人 tī hia 散步。冬天 ê 日頭光 tī 不知不覺



Tangthiⁿ ê ji̍tthâu kng tī putti putkak tiong, hō͘ 

lâng chhãkbãk ê kámkak. Si̍tsi̍p seng Alfonso hô ng 

tò ngchò  katê ng sê ngoâ n, tī chhù ni̍h chòhóe 

sengoãh, m̄ koh, tng i tùi lāupē niá tiõh sinsúi tē'á  ê  

sî, i ê bãkchiu ē siámsih chhut hoaⁿhí ê kongchhái. 

Hit sî, i kantaⁿ sī chi̍tê kanglâng, góa kah i kóngōe 

bē tâuki, jîchhiáⁿ chêng kàu taⁿ m̄ bat kah i 

khanchhiú  kò e.  

I siūⁿkhí beh khì thãk tāihãk chìnchêng, pēbú 

ū kā i kéngkò kóng, "M̄ thang kā lâm pêngiú  kó ng, 

chit ê  lôngtiûⁿ chionglâi ē sī lí ê." Só͘í i hoâigî 

"Alfonso sī m̄ sī siūⁿ beh kā chit phiàn lôngtiûⁿ 

the̍h lâi chhiú ni̍h?" Chit chióng ê hoâigî chhîsiõk 

chin kú . "Lí ná ē beh kah góa kiathun? Lí kám ū ài 

gó a?" M̄ koh beh chhōe tiõh tapàn pēng bô iông’ī.  

Che sī ū chi̍t pái in chòhóe khì bán chháum̂ ê 

tāichì, Alfonso chhōe tiõh chi̍t liãp chin há n tit 

khòaⁿ tiõh ê tōa chháum̂, i kā i bán khí lâ i, chhà ng 

leh, liáuāu chhuthiān tī Andrea ê bīnchêng, kóng, 

"Κā bãkchiu kheh khí lâ i, chhù i peh khui", liáuāu 

kā i khǹg tī Andrea ê chhùi lāi. Tng i bãkchiu peh 

khui ê  sî, i o͘changsek ê bãkchiu, inūi boán’ì teh 

hoatkng, m̄ koh, he kantaⁿ sī teh kúnsńgchhiò, bē 

tàng kóng sī àichêng ê khaisí.  

Sūsi̍t siōng, tī Paris koatsim beh "kakī chi̍tê 

lâ ng bú ióng eⁿ’á " ê Andrea pēng bô khólī beh 

kiathun. Kah Takehiko ê kauóng kantaⁿ sī 

khoà iká m, m̄ koh, tng i ū sin koh hō͘ Takehiko 

kīchoãt ê sî, hit ê kauóng piànsêng chi̍t kiāⁿ hō͘ 

lâng bē sóngkhoài ê tāichì, jîchhiáⁿ piàn kah chin 

lahsap, só͘í i bô siūⁿ beh koh ū ánne ê kengle̍k. 

Kiathun kah sèng ū koanhē, só͘í, si̍tchāi chin sitlé, i 

bô hoattō͘ tapèng.  

Kīchoãt Alfonso ê kiûhun sī hó, inūi góa kóng 

"góa ū sin ā", i tõh bô koh óa kīn ùòe ê góa. Gó a 

siūⁿ beh kā kakī kóng anùi ê ōe, m̄ koh bô hoattō͘ 

pànglõh simlāi ê tāngtàⁿ, góa hō͘ siokbõk kám 

táⁿkek, bûchīn ê bãksái tih lõh thô͘kha. Gó a hiò ng 

sìkho͘ûi khòaⁿ, hoathiān chia tõh sī Alfonso kinnî 

joãhthiⁿ kā chháum̂ khǹg tī góa chhùi ni̍h ê só͘chāi.  

Saⁿ kang āu tõh sī Sèngtànchiat, àmtǹg kiatsok 

中，hō͘ 人鑿目 ê 感覺。實習生 Alfonso hông 
當做家庭成員，tī 厝裡做伙生活，m̄ koh，當

伊 tù i 老父領 tio̍h 薪水袋 á ê 時，伊 ê 目chiu 
ē 閃 sih 出歡喜 ê 光彩。Hit 時，伊 kantaⁿ 是
一个工人，我 kah 伊講話 bē 投機，而且前到

taⁿ m̄ bat kah 伊牽手過。 
 
 

她想起 beh 去讀大學 chìn 前，父母有 kā 
她警告講：「M̄ thang kā 男朋友講，chit ê 農
場將來 ē 是你 ê。」所以她懷疑「Alfonso 是 
m̄ 是想 beh kā chit 片農場 the̍h 來手裡？」 
Chit 種 ê 懷疑持續真久。「你 ná ē beh kah 
我結婚？你 kám 有愛我？」M̄ koh beh chhōe 
tio̍h 答案並無容易。 

這是有一 pái in 做伙去挽草莓 ê tāichì：
Alfonso chhōe tio̍h 一粒真罕 tit 看 tio̍h ê 大草

莓，伊 kā 它挽起來，chhàng leh，了後出現 
tī Andrea ê 面前，講：「Κā 目 chiu kheh 起
來，嘴 peh 開」，了後 kā 它 khǹg tī Andrea 
ê 嘴內。當她目 chiu peh 開 ê 時，伊烏棕色 ê 
目 chiu，因為滿意 teh 發光，m̄ koh，he 
kantaⁿ 是 teh 滾 sńg 笑，bē tàng 講是愛情 ê 
開始。 

事實上，tī Paris 決心 beh「kakī 一个人

撫養嬰 á」 ê Andrea 並無考慮 beh 結婚。

Kah 武彥 ê 交往 kantaⁿ 是快感，m̄ koh，當她

有娠 koh hō͘ 武彥拒絕 ê 時，hit ê 交往變成一

件 hō͘ 人 bē 爽快 ê tāichì，而且變 kah 真 
lahsap，所以她無想 beh koh 有 ánne ê 經
歷。結婚 kah 性有關係，所以，實在真失禮，

她無法度答應。 
 

拒絕 Alfonso ê 求婚是好，因為我講「我

有娠 ā」，伊 to̍h 無 koh óa 近污穢 ê 我。我

想 beh kā kakī 講安慰 ê 話，m̄ koh 無法度放

落心內 ê 重擔，我 hō͘ 寂寞感打擊，無盡 ê 目
屎滴落土 kha。我向四 kho͘ 圍看，發現 chia 
to̍h 是Alfonso 今年熱天 kā 草莓 khǹg tī 我嘴

裡 ê 所在。 

三工後 to̍h 是聖誕節，暗頓結束 ê 時，



ê  sî, Alfonso chhuthiān, jîchhiáⁿ koh chi̍t pái hiòng 

Andrea kiû hun. Téng Lépàiji̍t, hō͘ Andrea kīchoãt 

liáuāu, i tõh ǹg pakhong kóaⁿchhia, beh tńg khì 

Stanford. Sái iok sìchãp konglí, chìnji̍p Santa 

Barbara ê  sî, i siūⁿ kóng tńg khì bô lâng ê tāihãk sī 

beh chhòng siáⁿ leh? Só͘í tõh siūⁿ beh koh tńg khì 

Ventura. I tòa tī Santa Barbara, khòaⁿ tiõh ji̍tthâu 

tîm lõh khì Thàipêngiûⁿ, i kèsiõk sukhó Andrea ê 

tāichì, "I ū sin, m̄ koh góa iûgoân ài i, siūⁿ beh kah 

i kiathun, m̄ koh góa kám ē tàng kā pãtlâng ê gín’á 

tòngchò kakī ê gín’á?" Thâu chi̍tê tapàn sī, "Bô  

hoattō͘", ìsù sī kóng i bô hoattō͘ kah Andrea 

kiathun. I chhì beh anùi kakī, kóng, "Ánne chhōa i 

ká m hó ? Góa ē tàng chhōe tiõh kîtha khah hó ê 

lâ ng." M̄ koh i bô hoattō͘ ánne chò, beh kah Andrea 

ígōa ê chabó͘ lâng kiathun sī i bē tàng sióngsiōng ê . 

I jú siūⁿ jú jīnûi Andrea sī Alfonso kah’ì ê chabo͘ 

lâ ng, sī i chi̍tsìlâng ê tângphōaⁿ, jîchhiáⁿ chi̍t tōaⁿ 

sîkan liáuāu chhutsì ê gín’á sī Andrea ê gín’á, nāsī i 

à i i, tõh ē tàng ài i ê gín’á. I ê siūⁿhoat chiū ánne 

kò͘tēng lõh lâi. Andrea koatsim bô beh the̍h tiāu i ê 

gín’á, che sī bóài ê chi̍t chióng piáuhiān, i ittēng sī 

chi̍tê ē tàng chinsêng thiàⁿ gín’á, jîchhiáⁿ ài i ê 

angsài ê chabó͘ lâng. Tńg lâi kàu Ventura ê sî, 

Alfonso ê koatsim tõh sī beh kā chit ê énghêng ê 

chabó͘ lâng piànsêng kakī ê khanchhiú.  

Κ oh chài siū tiõh kiûhun ê Andrea koh chi̍t 

pái kámkak khùnhe̍k, i hô etap kó ng, "Chhiáⁿ hō͘ 

góa chi̍tkóa sîkan", liáuāu tõh kiâⁿ chhutkhì 

lôngtiûⁿ. Góa bô siūⁿ tiõh chit ê lâng ē koh tńg lâi; 

suijiân chaiiáⁿ góa ū sin ā, iáu koh ǹgbāng kah góa 

kiathun, i ittēng sī tùi simlāi chhimchhim ê só͘chāi 

teh à i gó a. Chê ng kú i kang, góa jīnûi i sī siūⁿ beh 

chiá tiõh kiathun lâi chiapkóan lôngtiûⁿ, he sī chi̍tê 

chhògō͘ ê siūⁿhoat. Kiámchhái góa jīnûi i sī 

kanglâng tiong ê chi̍tê , soah khòaⁿ i bē khí, gó a 

kám ē tàng kah ài angsài kângkhoán lâi ài chit ê 

lâ ng? Alfonso sī chi̍tê siáⁿ khoán ê lâng leh?  

Nāsī siôngsè siūⁿ, góa chêng kàu taⁿ m̄ bat 

ti̍tchiap kah Alfonso tâm kòe i ê pōekéng, m̄ koh 

goán lāupē chin liáukái i. I ê ka’hē sī Sepangâ ê 

bōngchõk, tī Sepangâ lāichiàn（1936-1939） ê  sî 

sitkhì chin chē chusán, m̄ koh iáu ū kàugiãh ê 

Alfonso 出現，而且 koh 一pái 向 Andrea 求
婚。頂禮拜日，hō͘ Andrea 拒絕了後，伊 to̍h 
ǹg 北方趕車，beh tńg 去 Stanford。駛約四

十公里，進入 Santa Barbara ê 時，伊想講 
tńg 去無人 ê 大學是 beh chhòng 啥leh？所以 
to̍h 想beh koh tńg 去 Ventura。伊 tòa tī 
Santa Barbara，看 tio̍h 日頭沉落去太平洋，

伊繼續思考 Andrea ê tāichì：「她有娠，m̄ 
koh 我猶原愛她，想 beh kah 她結婚，m̄ koh 
我 kám ē tàng kā 別人 ê gín’á 當做 kakī ê 
gín’á？」頭一个答案是：「無法度」，意思是

講伊無法度 kah Andrea 結婚。伊試 beh 安慰 
kakī，講：「Á nne 娶她 kám 好？我 ē tàng 
chhōe tio̍h 其他 khah 好 ê 人。」M̄ koh 伊無

法度 ánne 做，beh kah Andrea 以外 ê chabó͘ 
人結婚是伊 bē tàng 想像 ê。伊 jú  想 jú  認為 
Andrea 是Alfonso kah意 ê chabo͘ 人，是伊一

世人 ê 同伴，而且一段時間了後出世 ê gín’á 
是Andrea ê gín’á，若是伊愛她，to̍h ē tàng 
愛她 ê gín’á。伊 ê 想法就 ánne 固定落來。

Andrea 決心無beh the̍h 掉她 ê gín’á，這是母

愛 ê 一種表現，她一定是一个 ē tàng 真誠疼 
gín’á，而且愛她 ê 翁婿 ê chabó͘ 人。Tńg 來到

Ventura ê 時，Alfonso ê 決心 to̍h 是 beh kā 
chit ê 永恆 ê chabó͘ 人變成 kakī ê 牽手。 
 

Κoh 再受 tio̍h 求婚 ê Andrea koh 一pái 
感覺困惑，她回答講：「請 hō͘ 我一 kóa 時
間」，了後 to̍h 行出去農場。我無想 tio̍h chit 
ê 人 ē koh tńg 來；雖然知影我有娠 ā，iáu 
koh ǹg 望 kah 我結婚，伊一定是 tù i 心內深深 
ê 所在 teh 愛我。前幾工，我認為伊是想 beh 
藉 tio̍h 結婚來接管農場，he 是一个錯誤 ê 想
法。Kiámchhái 我認為伊是工人中 ê 一个，

soah 看伊 bē 起，我 kám ē tàng kah 愛翁婿

仝款來愛 chit ê 人？Alfonso 是一个啥款 ê 人
leh ？ 
 

若是詳細想，我前到 taⁿ m̄ bat 直接 kah 
Alfonso 談過伊 ê 背景，m̄ koh 阮老父真了解

伊。伊 ê 家系是西班牙 ê 望族，tī 西班牙內戰

（1936-1939）ê 時失去真 chē 資產，m̄ koh 
iáu 有夠額 ê 資金 thang hō͘ 伊來美國留學。阮



chukim thang hō͘ i lâi Bíkok liûhãk. Goán lāupē 

tiāⁿtiāⁿ kóng, "Chit ê siàuliân lâng, ē tàng chù’ì 

thiaⁿ pãtlâng ê ìkiàn, tùi pãtlâng ê kaktō͘ lâi sukhó 

būntê; i ū nāisim, mā ū ngáliōng goânliōng pãtlâng 

ê kòesit. I tī lāichiàn tiong chiãh kòe khó͘, sī chi̍tê 

hó lâ ng." Kóng tiõh góa kakī, gó a ká mkak gó a kah 

Takehiko ê kauóng sī hiōhóe ê, jîchhiáⁿ góa bô 

hoattō͘ bē kìtit Take chiàng. Kiá mchhá i gó a íkeng 

sitkhì à i lâ ng ê lêngle̍k, m̄ koh chit ê lâng ài góa, 

siūⁿ beh kah góa kiathun. Tiõh sǹg sī ūi tiõh goán 

lāupē, góa mā koattēng beh kah Alfonso tâmlūn. 

Liáuāu góa ji̍pkhì chhù lāi, iauchhiáⁿ i chhutlâi 

sànpō͘.  

Bō͘sek chiāmchiām piàn àm, Alfonso chhui 

gó a kó ng, "Kín koattēng." I khan gó a ê  chhiú , chin 

chūjiân. Lâi kàu bó͘ chi̍tê só͘chāi ê sî, i thêng lõh 

lâ i, kó ng, "Ē kìtit sī kinnî joãhthiⁿ, góa tī chia the̍h 

chháum̂ hō͘ lí chiãh." Kó ng liá u, tõh kā i ê chhùitûn 

tah tī góa ê, jiãtchêng siochim. "Hó , gó a beh kah lí 

kiathun." Chit kù ōe putti putkak tùi góa ê chhùi 

ni̍h liu chhut lâ i. Gó a ká mkak gó a ê  thaijî teh tù i 

gó a kó ng, "A’bú , kionghí!" 

老父 tiāⁿtiāⁿ 講：「Chit ê 少年人，ē tàng 注
意聽別人 ê 意見，tù i 別人 ê 角度來思考問

題；伊有耐心，mā 有雅量原諒別人 ê 過失。

伊 tī 內戰中食過苦，是一个好人。」講 tio̍h 
我 kakī，我感覺我 kah 武彥 ê 交往是後悔 ê，

而且我無法度 bē 記得 Take chiàng。

Kiámchhái 我已經失去愛人 ê 能力，m̄ koh 
chit ê 人愛我，想 beh kah 我結婚。Tio̍h 算是

為 tio̍h 阮老父，我 mā 決定 beh kah Alfonso 
談論。了後我入去厝內，邀請伊出來散步。 
 
 
 

暮色漸漸變暗，Alfonso 催我講：「緊決

定。」伊牽我 ê 手，真自然。來到某一个所在 
ê 時，伊停落來，講：「Ē 記得是今年熱天，

我 tī chia the̍h 草莓 hō͘ 你食。」講了，to̍h kā 
伊 ê 嘴唇貼 tī 我 ê，熱情相 chim。「好，我 
beh kah 你結婚。」Chit 句話不知不覺 tù i 我 
ê 嘴裡溜出來。我感覺我 ê 胎兒 teh 對我講：

「阿母，恭喜！」 

 


